
Suġġett: In-nuqqas min-naħa tal-Kummissjoni li tieħu miżuri urġenti dwar sustanzi kimiċi li jfixklu s-
sistema endokrinali (EDCs) 

Fis-7 ta' Novembru 2018, il-Kummissjoni ppubblikat komunikazzjoni bit-titolu "Lejn qafas tal-Unjoni 
Ewropea dwar l-interferenti endokrinali" biex taġġorna l-Istrateġija tal-1999. Din għandha tkun ir-
rispons għall-impenn tas-7 EAP favur it-tnaqqis tal-esponiment għall-EDCs sal-2015 u għall-
konklużjonijiet tal-Kunsill ta' Diċembru 2016 fejn il-Kummissjoni ntalbet biex finalment tieħu azzjoni 
dwar is-sustanzi kimiċi ta' ħsara, inklużi l-EDCs, iżda d-dokument ta' 11-il paġna jonqos milli jindirizza 
l-ħtieġa urġenti li ċ-ċittadini tal-UE jiġu protetti mill-esponiment wiesa' għall-EDCs, b'mod partikolari l-
popolazzjonijiet l-aktar vulnerabbli, inklużi t-tfal.  

Bosta Stati Membri issa adottaw l-istrateġiji nazzjonali tagħhom stess dwar l-EDCs. 

Il-Komunikazzjoni tal-Kummissjoni la jirnexxielha tipproponi miżuri ta' prekawzjoni konkreti biex 
tindirizza l-kwistjonijiet urġenti identifikati fil-qasam tas-saħħa, u lanqas ma jirnexxielha tagħlaq il-
lakuni legali identifikati fil-proċessi ta' rieżami li saru diġà; minflok, qed terġa' tipproponi kontroll tal-
idoneità ieħor. 

Il-Kummissjoni meta se toħroġ bi pjan ta' azzjoni biex jibdew jitwettqu l-proposti wiesgħa msemmija fil-
Komunikazzjoni u ma tibqax iddewwem l-implimentazzjoni ta' miżuri effettivi?  

X'inhuma l-pjanijiet biex jiġi evitat li l-kontroll tal-idoneità jwassal għal dewmien ulterjuri fit-teħid ta' 
azzjoni, fid-dawl tal-fatt li diġà twettaq rieżami tal-leġiżlazzjoni rilevanti?  

X'azzjonijiet konkreti hemm ippjanati biex jiġu protetti l-gruppi l-aktar vulnerabbli? 

